VENDIM
Nr. 27, daté 19.1.2007

PER MIRATIMIN E RREGULLAVE TE VLERESIMIT DHE TE DHENIES
SE KONCESIONEVE

Né mbéshtetje té nenit 100 té Kushtetutés dhe té pikés 4 té nenit 5 té ligjit nr.9663, daté 18.12.2006
"Pér koncesionet", me propozimin e Ministrit té Ekonomisg, Tregtisé dhe Energjetikés, Késhilli i
Ministrave

VENDOSI:

1. Miratimin e rregullave té vlerésimit dhe té dhénies sé koncesioneve, sipas tekstit, qé i bashkélidhet
kétij vendimi.

2. Ngarkohen té gjitha institucionet, gendrore dhe vendore, pér zbatimin e kétij vendimi.

Ky vendim hyn né fugi pas botimit né Fletoren Zyrtare dhe me hyrjen né fuqi té ligjit nr. 9663, daté
18.12.2006 "Pér koncesionet".

KRYEMINISTRI
Sali Berisha

RREGULLAT E VLERESIMIT DHE TE DHENIES SE KONCESIONEVE

KREU |
PARIME TE PERGJITHSHME

Autoriteti kontraktues éshté pérgjegjés pér vlerésimin e kushteve, kritereve, ményrave dhe procedurave
pér dhénien me koncesion té projekteve té kérkuara dhe té pakérkuara né pérputhje me dispozitat e
ligjit nr.9663, daté 18.12.2006 "Pér koncesionet" dhe té kétyre rregullave.

Autoriteti kontraktues mban regjistrin e koncesionit. Ky regjistér ruhet dhe administrohet nga autoriteti
kontraktues pér njé periudhé kohe sipas kérkesave té ligjit pér arkivat.

Ky regjistér duhet té pérmbajé, té paktén:

- Emértimin e autoritetit kontraktues, adresén e tij, objektin e konkurrimit pér koncesionin e dhéng, té
dhénat e subjektit fitues (koncesionarit), vlerén e projektit apo shérbimit té dhéné me koncesion, emrat
e anétaréve té grupit té hartimit té dokumenteve té koncesionit, si dhe té komisionit té vlerésimit té
ofertave, emrat dhe adresat e ofertuesve té tjeré, njé pérmbledhje té vlerésimit dhe té krahasimit té
ofertave, arsyen pér zgjidhjen e procedurés pérkatése konkurruese, njé pérmbledhje té té gjitha
kérkesave pér sqarim pér dokumentet e garés dhe pérgjigjen e tyre, njé pérmbledhje té ankesave té
béra dhe zgjidhjes sé tyre, informacion né lidhje me negocimin, firmosjen dhe miratimin e kontratés.
Pasi éshté pércaktuar oferta fituese apo pasi procedura konkurruese ka pérfunduar pa nxjerré fitues,



pérmbaijtja e regjistrit té koncesioneve, apo pjesé e tij, i vihet né dispozicion ¢do personi té interesuar
me kérkesé té tij, konform ligjit "Pér té drejtén e informimit té publikut me dokumentet zyrtare".
Brenda 1 muaji nga data e miratimit té kontratés sé koncesionit, autoriteti kontraktues i dorézon APP-sé
regjistrin e koncesionit (dokumentacionin origjinal).

KREU Il
IDENTIFIKIMI | KONCESIONIT TE MUNDSHEM

1. Organet pérgjegjése, sipas fushés sé veprimtarisé qé mbulojné me asistencén e njésisé sé trajtimit té
koncesioneve, béjné identifikimin e projektit té koncesionit pér rastet e propozimeve té kérkuara.

2. ldentifikimi i projektit té koncesionit pér rastet e propozimeve té kérkuara kryhet duke vlerésuar
strategjité sektoriale apo rajonale té zhvillimit, studimet pérkatése qé disponohen nga kéto organe, si
dhe projektideté teknike dhe financiare.

3. Pér rastet e propozimeve té pakérkuara, identifikimi béhet nga veté propozuesi i projektit té
koncesionit, duke vlerésuar elementet si pér rastet e kérkuara.

4. Pas identifikimit té projektit té koncesionit t&€ mundshém, si pér propozimet e kérkuara, ashtu edhe té
pakérkuar béhet analiza e rentabilitetit dhe e pérshtatshmérisé financiare, pér té vendosur nése duhet
dhéné koncesion. Kjo analizé mbéshtetet né parimet e vlerés maksimale té projektit pérkundrejt parave
gé kérkohen, né pérputhshmériné e koncesioneve t€ mundshme me objektivat strategjiké kombétaré
dhe objektivat strategjiké té sektorit, né rentabilitetin, teknik dhe tregtar, té koncesionit té mundshém
dhe aftésiné e tij pér té térhequr koncesionaré té mundshém dhe financime private. Njésia e Trajtimit té
Koncesioneve (NJTK) asiston organet pérgjegjése pér realizimin e njé analize té tillé.

5. Pas kryerjes sé analizés sé rentabilitetit dhe té pérshtatshmérisé financiare dhe pasi ky koncesion
vlerésohet si i mundshém, organi pérgjegjés, sipas fushés sé veprimtarisé gé mbulon miraton fillimin e
procedurave pér dhénien me koncesion.

6. Né rastet e propozimeve té pakérkuara, nése nga analiza e rentabilitetit dhe e pérshtatshmérisé
financiare ky koncesion vlerésohet si jo i mundshém, organi pérgjegijés, sipas fushés sé veprimtarisé qé
mbulon, vendos pér mosfillimin e procedurave pér dhénien e koncesionit dhe njofton propozuesin pér
vendimin e marré.

7. Organi pérgjegjés pér sektorin né té cilin do té jepet koncesioni, sipas kérkesave té nenit 5/3 té ligjit
nr.9663, daté 18.12.2006 "Pér koncesionet", i propozon Késhillit té Ministrave pércaktimin e autoritetit
kontraktues pérkatés.

8. Ministrité dhe organet e tjera té administratés, brenda 1 muaji nga hyrja né fuqgi e kétyre rregullave,
né zbatim té pikés 3 té nenit 4 té ligjit nr.9663, daté 18.12.2006 "Pér koncesionet", pér nxitjen e
investimeve né sektoré té ndryshém té ekonomisé, ministri pérgjegjés pér ekonominé pas identifikimit
té aseteve nga m inistrité apo organet e tjera té administratés i propozon pér miratim Késhillit té
Ministrave listén e aseteve gé do té jepen me koncesion me ¢mimin simbolik 1 euro.

9. Lista e aseteve plotésohet dhe dérgohet né ministriné pérgjegjése pér ekonominé, nga organet e
meésipérme, ¢cdo 3 muaj.

10. Pas miratimit nga Késhilli i Ministrave i aseteve té propozuara, vlerésimi dhe dhénia me koncesion
do té kryhet sipas dispozitave té ligjit nr.9663, daté 18.12.2006 "Pér koncesionet" dhe té rregullave té
pércaktuara ose té miratuara me kété vendim.



KREU III
ORGANIZIMI | PROCEDURAVE KONKURRUESE TE PERZGJEDHJES

Procedurat konkurruese té pérzgjedhjes (mé poshté referuar si "procedurat konkurruese") pér
propozimet e kérkuara dhe ato té pakérkuara realizohen sipas pércaktimeve té méposhtme:

1. Pér propozimet e kérkuara:

Pas miratimit té autoritetit kontraktues, nga ana e tij, té fillojné procedurat konkurruese.

Kéto procedura pérfshijné:

a) Nxjerrjen e urdhrit pér fillimin e procedurave pér dhénien me koncesion. Ky urdhér pércakton:

- formén e procedurés dhe fazat e saj;

- njésiné e hartimit té dokumentacionit dhe organizimin e procedurave konkurruese (kétu e mé poshté
referuar si njésia e hartimit té dokumenteve);

- komisionin e vlerésimit té ofertave;

- pjesémarrjen e konsulentit té specializuar, vendas ose té huaj, né rast se autoriteti kontraktues e
konsideron té nevojshém.

Pas pérgatitjes dhe miratimit té dokumenteve té procedurés konkurruese, béhet publikimi i ftesés pér
oferté.

b) Publikimi i ftesés pér oferté pérmban:

- ftesén pér pjesémarrje né proceduré konkurruese, si dhe datén e orén e zhvillimit té tij;

- vendin dhe kohén pér marrjen e dokumenteve standarde té procedurés konkurruese;

- pér rastet e parakualifikimit jepen dokumentet e parakualifikimit. Mé pas ofertuesit e parakualifikuar
ftohen pér té paraqitur ofertat e tyre;

- pér propozimet e kérkuara dhe kur nuk ka faza parakualifikuese, si dhe pér propozimet e pakérkuara,
ftesa shpallet nga autoriteti kontraktues.

c) Ftesa pér té marré pjesé né procedurén e pérzgjedhjes paraprake pérgatitet me té dhénat e
parashikuara né nenin 11 té ligjit nr.9663, daté 18.12.2006 "Pér koncesionet" dhe pérmban té paktén:
- njé pérshkrim té shkurtér té mjetit infrastrukturor;

- tregues pér elementet thelbésore té koncesionit, si shérbimet gé duhet té béhen nga koncesionari,
ményrat e financimit té koncesionit, té parashikuara nga autoriteti kontraktues (pér shembull fondet gé
do té pérdoren, nése jané térésisht nga tarifat ose pagesat e pérdoruesve, apo koncesionarit mund t'i
jepen fonde publike, té tilla si pagesa té drejtpérdrejta, hua ose garanci);

- njé pérmbledhje e kushteve kryesore, nése ka té tilla, té kontratés koncesionare, qé do té lidhet;

- ményrén dhe vendin e paragitjes sé aplikimit pér fazén parakualifikuese, si dhe afatin ligjor pér
dorézimin, té shprehur né datén dhe orén e caktuar, duke u dhéné kohé té mjaftueshme ofertuesve pér
té pérgatitur dhe dorézuar aplikimet e tyre;

- ményrén dhe vendin e marrjes sé dokumenteve té fazés parakualifikuese.

d) Ftesa pér oferté, si dhe ftesa pér rastet kur béhet pérzgjedhja paraprake, botohen né Buletinin e
Njoftimeve Publike, né Web-Site té institucionit pérgjegjés (qendror apo vendor) pér dhénien e
koncesionit, si dhe né shtypin ndérkombétar dhe vendas, sipas rastit:

- Pér koncesionet qé parashikojné njé vleré investimesh deri né 5 milioné euro, botimi béhet né té
paktén 2 gazeta kombétare té pérditshme, né 4 numra té njépasnjéshém.



- Pér koncesionet qé parashikojné njé vleré investimesh mbi 5 milioné euro, botimi béhet né té paktén 1
gazeté ndérkombétare, té njohur né tregjet e kapitaleve dhe financiare, né njé gazeté té specializuar
ndérkombétare pér sektorin pérkatés té koncesionit, né 3 numra té njépasnjéshém, si dhe né té paktén
2 gazeta kombétare té pérditshme, né 3 numra té njépasnjéshém.

e) Ftesa pér oferté, pér ¢do lloj procedure konkurruese apo faze gé do té publikohet, duhet té pérmbajé
domosdoshmeérisht kushtet e méposhtme:

- Ofertuesit té paragesin vetém njé oferté.

- Té angazhohen se pranojné kushtet e pércaktuara né ftesén pér proceduré konkurruese.

- Pranimin e detyrimeve qé rrjedhin nga fitimi i procedurés konkurruese.

- Shpenzimet e kryera pér té marré pjesé né proceduré konkurruese nuk rimbursohen nga autoriteti
kontraktues.

2. Pér propozimet e pakérkuara

Pér propozimet e pakérkuara, procedurat konkurruese fillojné vetém pasi jané zbatuar kérkesat e nenit
23 té ligjit nr.9663, daté 18.12.2006. Rregullat e organizimit té procedurave konkurruese té parashikuara
né kreun lll, zbatohen dhe né rastin e procedurave konkurruese pér propozimet e pakérkuara.

3. Kostot e organizimit te procedurave konkurruese

- Shpenzimet pér mbulimin e kostove pér procedurat e publikimit, hartimit t& dokumentacionit dhe
konsulencés sé specializuar pérballohen nga ofertuesi fitues.

KREU IV
DOKUMENTET STANDARDE TE PROCEDURES KONKURRUESE

Dokumentet standarde té procedurés konkurruese

1. Autoriteti kontraktues pérgatit formatin e dokumenteve standarde té procedurés konkurruese gé do
té pérdoret gjaté procedurave té konkurrimit. Kéto dokumente pérfshijné:

a) informacion té pérgjithshém dhe

b) informacion specifik, qé ka lidhje me objektin e kontratés dhe llojin e procedurés, dhe gé plotésohet
né ¢do rast nga autoritetet kontraktuese.

Gjaté pérgatitjes sé dokumenteve té procedurés konkurruese autoriteti kontraktues nuk duhet té
pérdoré asnjé dokument tjetér, pérve¢ dokumenteve standarde. Ato duhet té jené gjithmoné né
dispozicion té ¢do ofertuesi té interesuar, qé déshiron té marré pjesé né njé proceduré konkurruese.
a) Informacioni i pérgjithshém pérfshin:

- formularin e njoftimit té kontratés;

- formularin e ftesés pér ofertég;

- udhézimet pér kandidatét/ofertuesit; formularin e ofertés;

- kriteret e pérgjithshme té kualifikimit/ pjesémarrjes;

- formularin e sigurimit té ofertés;

- formularin e sigurimit té kontratés;

- formularin e njoftimit té fituesit;

- formularin e skualifikimit té ofertuesve/kandidatéve

- formularin pér publikimin e kontratés fituese;

- formularin e ankesés;



- kushtet e pérgjithshme dhe kushtet e vecanta té kontratés.

Pér koncesionet e hidrocentraleve deri né 10 MW, né kontraté do té pérfshihen edhe kushte e
pérgjithshme apo té vecanta pér shitblerjen e energjisé. Né rastet kur e kérkon koncesionari, subjekti i
furnizimit té energjisé elektrike detyrohet té blejé energjiné elektrike té prodhuar nga kjo kategori
hidrocentralesh me njé kontraté afatgjaté. Cmimi i shitjes sé energjisé elektrike té prodhuar nga kjo
kategori hidrocentralesh do té jeté i njéjté pér té gjithé dhe do té llogaritet nga Enti Rregullator dhe do
té shpallet prej tij né fillim té ¢do viti duke pasur pér bazé formulén si mé poshté:

Cmimi i shitjes (leké/kWh) = Cmimin mesatar té importit té realizuar né vitin paraardhés né
eurocent/kWh X koeficientin 1.1 X normén mesatare té kémbimit né euro/leké pér vitin paraardhés.
Me ¢mim mesatar té importit té realizuar té vitit paraardhés do té kuptohet ¢mimi gé vjen si rezultat i
shumés totale té fondit té shpenzuar pér kété vit pjesétuar me sasiné totale té importit té energjisé
elektrike té realizuar po né kété vit.

Koeficienti 1.1 merr parasysh reduktimin e humbjeve teknike né rrjetin e transmetimit dhe té
shpérndarjes si pasojé e furnizimit té energjisé elektrike né pikat e lidhjes sé kétyre hidrocentraleve me
rrjetin energjetik té tensionit t& mesém dhe/ose té ulét.

Né rast se HEC lidhet né rrjetin transmetues, koeficienti 1.1 béhet 1.04.

Me normén mesatare té shkémbimit euro/leké té vitit paraardhés do té kuptohet kursi i kémbimit
mesatar vjetor euro/leké té publikuar nga Banka e Shqipérisé pér até vit.

b) Informacioni specifik pérfshin:

- Pér kontratat e koncesionit:

i) projektin dhe specifikimet;

ii) preventivin e detajuar dhe kostot;

iii) grafikun e zbatimit;

iv) kérkesat e vecanta pér kualifikim dhe kriteret e shpalljes sé fituesit.

- Pér hidrocentralet deri né 10 MW, pérvec¢ dokumenteve té parashikuara sa mé sipér, ofertuesi duhet té
paragesé né ményré mé té detajuar edhe kéto dokumente:

- zgjidhja teknike, pér njé shfrytézim maksimal té potencialit ujor, ku té pércaktohet fugia e instaluar e
projektuar e centralit, energjia mesatare vjetore gé mendohet té prodhohet;

- pérzgjedhja e makinerive dhe e pajisjeve qé do té pérdoret;

- ményra e operimit;

- studimi gjeologjik;

- studimi hidrogjeologjik;

- planbiznesi;

- ndikimi né mjedis;

- kualifikimet profesionale dhe teknike té stafit pér té monitoruar projektin, ndértimin e objekteve dhe
montimin e pajisjeve dhe makinerive;

- aftési té mjaftueshme pér té administruar aspekte financiare té projekteve, kapacitetet e duhura pér t'i
shfrytézuar hidrocentralet brenda kushteve teknike;

- oponencé nga organet e specializuara mbi projektin e propozuar;

- té keté marré informacion nga késhilli i basenit ujor té zonés ku do té zbatohet koncesioni pér
prioritetin dhe pér sasiné e ujit g& mund té pérdoret pér prodhimin e energjisé elektrike;

- informacioni i jepet ¢do kérkuesi nga ana e basenit pérkatés té ujit, pa gené nevoja té plotésojé



dokumentacionin dhe formularin standard gé pérdoret pér dhénien e lejes sé pérdorimit té ujit. Ky
informacion i jepet ¢do personi qé kérkon até.

- Pér kontratat e koncesionit pér shérbimet:

i) specifikimet teknike té shérbimeve;

ii) grafiku i livrimit ose i kryerjes sé shérbimeve;

iii) kualifikimet e vecanta dhe kriteret e shpalljes sé fituesit;

iv) termat e referencés;

v) kérkesat pér personelin kryesor té shérbimeve;

vi) kérkesat e veganta pér kualifikim dhe kriteret e shpalljes sé fituesit.

KREU V
UDHEZIME PER MENYREN E ZBATIMIT TE PROCEDURAVE KONKURRUESE

1. Informacion i pérgjithshém

a) Njoftimi i kontratés. Njoftimi i kontratés pérmban té gjithé informacionin e nevojshém pér t'i lejuar
ofertuesit té vendosin nése do té marrin pjesé ose jo né proc edurat konkurruese. Ky informacion
pérfshin emrin dhe adresén e autoritetit kontraktues dhe personit(-ve) pérgjegjés pér procedurén;
objektin e koncesionit, referencén e njoftimit dhe procedurén konkurruese; kohézgjatjen e kontratés;
njé pérshkrim té shkurtér té kontratés; kérkesat pér kualifikim né lidhje me kapacitetet ligjore,
ekonomiko-financiare dhe teknike; kriteret e shpalljes sé fituesit; vendin, metodat dhe koston pér
marrjen e dokumenteve té procedurés konkurruese; vendin, datén dhe orén pér dorézimin e ofertave
dhe hapjen e tyre; gjuhén/gjuhét e ofertave dhe dokumenteve; informacione té métejshme, té
konsideruara si té dobishme nga autoriteti kontraktues.

b) Ftesa pér oferté. Pérfshin: njé referencé pér njoftimin e publikuar té kontratés; kriteret e shpalljes sé
fituesit; vendin, datén dhe orén pér dorézimin e ofertés dhe vendin, datén dhe orén pér hapjen e
ofertave; gjuhén/gjuhét e ofertave dhe dokumenteve; ndonjé informacion té€ métejshém qé éshté
konsideruar si i dobishém nga autoriteti kontraktues.

c) Udhézimet pér ofertuesit. Udhézimet duhet té pérmbajné té gjithé informacionin e duhur pér
pérgatitjen e ofertés, si dhe veprimet gé ndalohen me ligj. Né to shpjegohet se pjesémarrésit né
procedurén e konkurrimit duhet té pérdorin vetém dokumentet standarde té procedurés konkurruese,
pa béré asnjé ndryshim.

Né udhézime jepet nése parashikohet njé vizité né terren/objekt, atéheré té gjithé pjesémarrésit né
proceduré konkurruese duhet té kené mundési té barabarta pér té vézhguar terrenin e
punés/ekzekutimit. Gjithashtu mund té organizohet edhe njé konferencé paraprake (pérfshiré edhe né
rastin e mallrave), ku té gjithé kandidatét mund té kérkojné sqarime pérsa i pérket ndonjé paqartésie qé
lind gjaté pérgatitjes sé njé proceduré konkurruese. Kérkesat pér sqgarime duhet té paragiten me shkrim
dhe pérgjigjet pérkatése té autoritetit kontraktues duhet t'u dérgohen té gjithé ofertuesve qé kané
kérkuar dokumentet e procedurés konkurruese, pa asnjé pérjashtim.

Cdo amendim ose ndryshim né dokumentet e procedurés konkurruese duhet t'i béhet i njohur ¢do
ofertuesi té interesuar né pajtim me rregullat e mésipérme.

Dokumentet e procedurés konkurruese duhet té theksojné se gjaté pérgatitjes sé ofertave té tyre,
ofertuesit duhet té pérfshijné té gjitha detyrimet fiskale qé jané né fuqi, 28 dité para hapjes sé ofertave.



Né udhézime duhet té jepen informacione pérsa i pérket procedurés sé rishikimit dhe dorézimit té
ankesave.

¢) Formulari i ofertés. Ky formular pérmban vlerén e projektit dhe konfirmimin e ofertuesit se ai/ajo:

i) e ka shqyrtuar dhe pranuar pérmbajtjen e dokumenteve té procedurés konkurruese;

ii) autorizon autoritetin kontraktues té verifikojé informacionin/dokumentet bashkéngjitur me ofertén;
iii) zotohet té ekzekutojé kontratén pa asnjé rezervé ose kufizim, né pérputhje me projektin,
specifikimet teknike apo termat e referencés, dhe me vlerén e deklaruar né oferté.

d) Formulari i skualifikimit té ofertuesve. Ky dokument pérmban shkaget pér té cilat njé ofertues nuk
mund té kualifikohet né njé proceduré konkurruese.

dh) Kriteret e pérgjithshme té kualifikimit/pjesémarrjes. Ky dokument pérmban listén e
dokumentacionit ligjor dhe administrativ té ofertuesve, té kérkuar nga autoriteti kontraktues, né lidhje
me té drejtén pér té marré pjesé né procedurén konkurruese. Kandidatéve apo ofertuesve té huaj, né
shtetet e té ciléve nuk mund té Iéshohen dokumente té tilla, do t'u pranohen né formén e deklaratés me
shkrim, nén pérgjegjésiné e tyre. Cdo e dhéné e rreme pérbén shkak ligjor pér skualifikim té ofertuesit.
e) Formulari i sigurimit té ofertés. Ky formular shérben si njé masé mbrojtése pér autoritetin
kontraktues, né rastet e ofertave té papérgjegjshme apo térheqgjes né ményré té njanshme pas hapjes
sé tyre. Sigurimi i ofertés ka formén e njé depozite apo garancie, té Iéshuar nga njé banké ose njé
shogeéri sigurimi e licencuar nga shteti pér té ushtruar kété aktivitet.

Ofertuesit ose kandidatét e kualifikuar duhet té paragesin sigurimin e ofertés, me vleré 2% té vlerés sé
projektit ose té shérbimit, té pércaktuar né dokumentet e procedurés konkurruese. Sigurimi i ofertés
duhet té jeté i vlefshém pér 150 dité nga afati pérfundimtar pér dorézimin e ofertave, por dokumentet e
procedurés konkurruese mund té parashikojné njé periudhé té ndryshme vlefshmeérie, bazuar né
kohézgjatjen e mundshme té procedurés.

Léshuesi i sigurimit té ofertés:

- duhet té mos vendosé asnjé kusht pér pagimin; dhe

- duhet té paguajé shumén brenda 15 ditéve nga marrja e njé kérkese zyrtare nga autoriteti kontraktues.
Autoriteti kontraktues duhet t'ua kthejé apo lirojé ofertuesve sigurimin e ofertés jo mé voné se 15 dité
nga nénshkrimi i kontratés dhe brenda pese ditéve-pune nga dita e shpalljes sé fituesit pér ofertuesit e
tjeré.

€) Formulari i sigurimit té kontratés. Ky sigurim garanton autoritetin kontraktues né rastet e shkeljes sé
kontratés. Para nénshkrimit té kontratés ofertuesi i pérzgjedhur si fitues duhet t'i dorézojé autoritetit
kontraktues njé sigurim kontrate deri 10% té vlerés sé projektit ose shérbimit.

Nése ofertuesi i pérzgjedhur nuk dorézon sigurimin e kontratés brenda afatit pérfundimtar té pércaktuar
né njoftimin e fituesit, atéheré autoriteti kontraktues konfiskon sigurimin e ofertés dhe i akordon
kontratén ofertuesit té renditur i dyti né klasifikimin pérfundimtar.

f) Formulari i njoftimit té fituesit. Pas miratimit té klasifikimit pérfundimtar nga titullari i autoritetit
kontraktues apo zyrtari i autorizuar, si¢ parashikohet né kété rregullore, ofertuesi i suksesshém duhet té
njoftohet me shkrim pér pranimin e ofertés sé tij dhe pér fillimin e negocimeve té kontratés. Ky njoftim i
dérgohet edhe APP-sé me géllim publikimin né buletinin e njoftimeve publike.

Njoftimi duhet té pérmbajé: referencén e procedurés, emrin dhe adresén e sakté té ofertuesit té
shpallur fitues; pérshkrimin e projektit apo shérbimit té koncesionit; kohézgjatjen e kontratés dhe vlerén
e kontratés; emrat dhe vlerén e ofertuesve té tjeré; emrat e ofertuesve té skualifikuar dhe arsyet e



skualifikimit; si dhe kérkesén qé kontrata té nénshkruhet brenda 30 ditéve, apo né njé periudhé kohe té
treguar né dokumentet e garés, me kusht gé té jeté béré sigurimi i kontratés, sipas afateve té
pércaktuara ne sigurimin e kontratés.

g) Formulari i publikimit té kontratés fituese. Brenda 30 ditéve nga miratimi i kontratés, autoriteti
kontraktues duhet té dérgojé informacion té ploté né APP mbi kontratén e lidhur, me géllim publikimin
né buletinin e prokurimit publik konform nenit 22/5 té ligjit nr.9663, daté 18.12.2006 "Pé&r koncesionet".
gj) Formulari i ankesés. Ky formular i shérben ofertuesve pér dorézimin e ankesés administrative, lidhur
me veprimet ose mosveprimet e autoritetit kontraktues. Formulari i ankesés pérmban udhézimet e
nevojshme pér plotésimin dhe nénshkrimin e tij dhe duhet té jeté i publikuar né fagen e internetit té
institucionit dhe té APP-sé.

i) Kushtet e pérgjithshme dhe té veganta té kontratés. Ky dokument pérkufizon térésiné e punéve,
shérbimeve apo projektit té koncesionit, té drejtat dhe detyrimet ndérmjet autoritetit kontraktues dhe
kontraktuesit, si dhe detyrimet qé lidhen me ekzekutimin, mbikéqyrjen dhe administrimin e kontratés sé
koncesionit.

2. Informacione specifike

a) Kontratat pér projektet e koncesionit

Né dokumentet e procedurés konkurruese pér projektet e koncesionit, projekti duhet té plotésohet me
detaje, ku pérfshihen vlerat pér njési sipas volumeve té punés apo ndértimeve.

Specifikimet teknike shprehin garté kérkesat e autoritetit kontraktues né lidhje me projektin dhe cilésiné
e té gjitha punimeve dhe materialeve gé do té pérdoren, si dhe kérkesa té tjera gé lidhen ngushté me
natyrén dhe pérbérésit e projektit.

Kur éshté né interes té autoritetit kontraktues ose e lidhur me natyrén e punimeve, né dokumentet e
konkurrimit parashikohet grafiku, fazat dhe afatet e ekzekutimit té kétyre punimeve.

Kriteret specifike té kualifikimit duhet té rendisin té gjitha kérkesat specifike, né pérputhje me nenin 19
té ligjit nr.9663, daté 18.12.2006 "Pér koncesionet". Kéto duhet té jené proporcionale dhe té lidhura
ngushté me aftésiné pér té ekzekutuar natyrén dhe vlerén e kontratés.

Pérsa i pérket pérvojés sé méparshme, autoriteti kontraktues kérkon:

- punime pér njé koncesion té ngjashém né njé vleré jo mé té madhe se 50% e vlerés sé pérllogaritur té
kontratés gé konkurrohet dhe qé éshté ekzekutuar ose pérfunduar me sukses; ose

- vértetime pér pérmbushje té suksesshme (si déshmi pér pérvojén e méparshme), té léshuara nga njé
ent publik ose privat, gé tregon vlerén, kohén dhe natyrén e punimeve té ekzekutuara, dhe/ose
¢farédolloj dokumenti tjetér gé parashikon legjislacioni ne fugi dhe gé mund ta vértetojé njé gjé té tillé.
Autoriteti kontraktues mund t'u kérkojé ofertuesve té dorézojné déshmité e méposhtme, gé vértetojné
se ai i plotéson kérkesat minimale, té pércaktuara né dokumentet e procedurés konkurruese:

Lidhur me kapacitetet financiare dhe ekonomike:

i) kopje té certifikuara té bilanceve, té njé ose mé shumé viteve, té paragitura né autoritetet pérkatése;
ose

ii) kopje té deklaratave té xhiros vjetore dhe/ose raportet e auditimit financiar, té certifikuara nga njé
subjekt i jashtém i licencuar auditimi; ose/dhe

iii) deklaraté bankare pér gjendjen financiare.

Ato i shérbejné autoritetit kontraktues pér njohjen e gjendjes financiare té ofertuesve dhe mundésisé sé
tyre pér ekzekutimin me sukses té kontratés sé koncesionit. Si rrjedhim njé operator me bilanc



ekonomik negativ pér njé periudhé trevjecare mund té shérbejé si tregues pér paaftésiné e operatorit
ekonomik pér pérmbushjen e kontratés.

Kérkesa né lidhje me gjendjen financiare shérben si tregues pér disponimin nga ana e ofertuesve té
gjendjes né para qé mund t'i duhet pér mbulimin e shpenzimeve paraprake té fillimit té ekzekutimit té
kontratés. Njé kérkesé e tillé nuk duhet té jeté disk riminuese dhe as té pérmbajé kufij té tillé financiaré
gé tejkalojné nevojat pér mbulimin e shpenzimeve paraprake.

Lidhur me kapacitetet teknike dhe profesionale:

i) licencat profesionale gé lidhen me ekzekutimin e punimeve sipas objektit té kontratés; ose/dhe

ii) déshmi e disponueshmeérisé pér ekzekutimin e kontratés nga ekspertét qé nuk i pérkasin drejtpérdrejt
ofertuesit; ose/dhe

iii) kualifikimet arsimore dhe profesionale té stafit pérgjegjés pér drejtimin e punimeve; ose/dhe

iv) déshmi mbi fuginé mesatare punétore té ofertuesit dhe numrit té stafit drejtues; ose/dhe

v) déshmi té mjeteve, pajisjeve teknike né dispozicion apo gé mund té vihen né dispozicion té ofertuesit
pér té pérmbushur kontratén. Nése zbatohet kriteri i ofertés me avantazhe mé té médha ekonomike,
atéheré duhet té shprehet qarté lista dhe pesha e kritereve té shpalljes sé fituesit.

Né cdo rast kérkesat e mésipérme duhet té jené té argumentuara nga autoriteti kontraktues, né
dokumentet e procedurés konkurruese.

b) Kontratat koncesionare té shérbimit:

Lloji i shérbimeve duhet té shprehet garté né termat e referencés, ku pérfshihen objekti, géllimi,
specifikimet teknike dhe afatet kohore té shérbimit qé do té kryhet.

Autoriteti kontraktues mund té kérkojé njé listé té personelit kryesor, té€ nevojshém pér té zbatuar llojin
e kontratés dhe/ose komponentét e saj. Lista e personelit kryesor duhet té pérfshijé CV-té e tyre, si dhe
licencat profesionale kur kéto ekzistojné.

Autoriteti kontraktues mund té kérkojé déshmi té shérbimeve té méparshme té ngjashme, té kryera
gjaté tre viteve té fundit té aktivitetit tregtar. Né ¢do rast vlera e kérkuar si kusht minimal nuk duhet té
tejkalojé 40% té vlerés sé kontratés gé prokurohet. Déshmia e ekzekutimit té suksesshém té shérbimit
duhet té provohet me ané té certifikatave/déshmive ose dokumenteve té tjera, té léshuara nga
pérfituesi i shérbimit, qé tregon datat, vlerén dhe llojin e shérbimit.

Lidhur me kapacitetet financiare dhe ekonomike kérkohen:

v) kopje té certifikuara té njé ose mé shumé bilanceve, té paragitura né autoritetet pérkatése; ose

vi) kopje té deklaratave té xhiros vjetore dhe raportet e auditimit, té certifikuara nga njé subjekt i
jashtém i licencuar auditimi.

Kérkesat e mésipérme duhet té jené né pérpjesétim dhe té lidhura ngushté me objektin e kontratés. Ato
i shérbejné autoritetit kontraktues pér njohjen e gjendjes financiare té ofertuesve dhe mundésisé sé tyre
pér ekzekutimin me sukses té kontratés.

Kur zbatohet kriteri me avantazhe mé té mira ekonomike, duhet té shprehet qarté lista dhe réndésia e
kritereve té shpalljes sé fituesit.

Autoriteti kontraktues mund t'i kérkojé ofertuesve té paragesin certifikata, té Iéshuara nga organe té
pavarura, té njohura nga standardet shqiptare dhe ndérkombétare. Kjo dispozité zbatohet edhe kur
kérkesat teknike i referohen kualifikimeve té ofertuesit. Ato duhet té jené né pérpjesétim dhe té lidhura
ngushté me objektin e kontratés dhe duhet té respektojné parimin e mosdiskriminimit.



KREU VI
HARTIMI | DOKUMENTEVE TE PROCEDURES KONKURRUESE

1. Autoriteti kontraktues éshté pérgjegjés pér hartimin e dokumenteve té procedurés konkurruese, né
pérputhje me kété rregullore dhe me legjislacionin né fuqi. Ai éshté pérgjegjés, pérveg hartimit té
dokumenteve té procedurés konkurruese, edhe pér kérkesat pér kualifikim, dhe kriteret e vlerésimit.
Specifikimet teknike pérgatiten nga struktura té specializuara pér objektin gé jepet me koncesion
brenda autoritetit kontraktues apo edhe jashté tij kur kjo ekspertizé€ mungon. Gjaté procesit té hartimit
té dokumenteve duhet té mbahet procesverbal, i cili duhet té nénshkruhet nga té gjithé anétarét e
grupit té hartimit te dokumenteve, i cili €shté caktuar me urdhér té titullarit té autoritetit kontraktues.
Pér vendosjen e ¢do kriteri pér kualifikim, grupi duhet té argumentojé me hollési vendosjen e tyre
referuar natyrés té kontratés.

Né rastet e kontratave komplekse ose qé kérkojné njohuri té vecanta teknike apo juridike, autoriteti
kontraktues mund té punésojé specialisté té jashtém ose kontraktues pér té ndihmuar grupin né
hartimin e dokumenteve té procedurés konkurruese. Né hartimin e dokumenteve té procedurés
konkurruese, autoriteti kontraktues duhet té pérdoré dokumentet standarde té procedurés
konkurruese. Dokumentet nénshkruhen nga té gjithé anétarét e grupit gé i kané hartuar ato.

2. Pas hartimit té dokumenteve té procedurés konkurruese dhe miratimit nga komisioni i vlerésimit té
ofertave, titullari i autoritetit kontraktues apo personi i autorizuar nga ai, miraton publikimin e njoftimit
pér dhénien me koncesion. Né kété njoftim duhet té béhet e qarté ora, data dhe adresa pér dorézimin e
ofertave dhe hapjen e tyre.

3. Njésia e hartimit te dokumenteve kryesohet nga kryetari dhe pérbéhet nga jo mé pak se katér
persona. Grupi cakton njé person, i cili éshté pérgjegjés pér Iéshimin e njé kopjeje té dokumenteve té
procedurés konkurruese té ¢do ofertuesi. Nése kérkohet nd onjé sqarim nga njé ofertues, atéheré
titullari i autoritetit kontraktues e komunikon kété me shkrim. Shtyrja e afatit kohor si rezultat i
modifikimit t& dokumenteve té procedurés konkurruese hyn né fugi vetém pas miratimit me shkrim nga
titullari i autoritetit.

KREU VII
PARAQITJA DHE DOREZIMI | OFERTAVE

1. Paraqitja e ofertave

a) Ofertuesit duhet t'i paragesin ofertat e tyre né pérputhje me udhézimet dhe kushtet e pércaktuara né
ftesén pér procedurén konkurruese.

b) Ofertuesit duhet té paragiten vetém me njé oferté.

c) Oferta pérfshin detyrimisht angazhimet e méposhtme:

- pranimin prej ofertuesit té kushteve té pércaktuara né ftesén pér procedurén konkurruese.

- pranimin prej ofertuesit té detyrimeve gé rrjedhin nése shpallet fitues.

d) Té gjitha shpenzimet e kryera nga ofertuesit pér pérgatitjen e ofertave té tyre nuk rimbursohen nga
shteti.

2. Dorézimi i ofertave

- Ofertat duhet té dorézohen né adresén e pércaktuar né dokumentet e procedurés konkurruese,



brenda afatit kohor té specifikuar né dokumentet e procedurés konkurruese, té pércaktuar si afati i
fundit pér dorézimin e ofertave. Menjéheré pas skadimit té afatit pérfundimtar, komisioni pér vlerésimin
e ofertave fton pérfagésuesit e ofertuesve té paraqgesin ofertat/propozimet e tyre, té mbyllura né zarf,
ose verifikon ato cka mund té jené dorézuar mé paré né njé nga ményrat e parashikuara né dokumentet
e procedurés konkurruese.

- Cdo oferté e dorézuar pas afatit té pércaktuar né njoftimin e autoritetit kontraktues nuk do té
shgyrtohet nga komisioni dhe do t'i kthehet e pahapur ofertuesit.

- Ofertat do té dorézohen né dy zarfe, ku né njérin duhet té jeté shénuar "Origjinal" dhe te tjetri "Kopje".
Secili nga kéto zarfe duhet té pérmbajé kualifikimet e ofertuesit, ofertén teknike (nése pérfshihet) dhe
ofertén financiare. Autoriteti kontraktues mund té pércaktojé né dokumentet e garés numrin e kopjeve
gé ofertuesit duhet té sjellin.

- Né rastet kur konkurrimi éshté me parakualifikim, ofertuesit, pasi kané kaluar fazén e parakualifikimit,
né fazén e dyté sjellin vetém dokumentacionin teknik dhe financiar né dy zarfe, sipas pércaktimit té
paragrafit té mésipérm.

- Zarfet do té paraqiten sipas pércaktimit né dokumentet standarde té procedurés konkurruese. Zarfet
duhet té jené té vulosur me vulén e ofertuesit pjesémarrés né konkurrim. Mosparagitja sipas
pércaktimit, apo mungesa e ¢do elementi té pércaktuar pér prezantimin e tij do ta béjé ofertén té
pavlefshme. Né kété rast oferta do té s'kualifikohet, por zarfi nuk do t'i kthehet ofertuesit.

KREU VIII
KOMISIONI | VLERESIMIT TE OFERTAVE DHE NJESIA E HARTIMIT TE DOKUMENTEVE

1. Komisioni i vlerésimit té ofertave caktohet me urdhér té titullarit té autoritetit kontraktues dhe
pérbéhet nga jo mé pak se 5 persona, specialisté té fushés pérkatése té autoritetit kontraktues dhe
éshté pérgjegjés pér miratimin e dokumenteve té garés dhe shqyrtimin e ofertave. Né ¢do rast numri i
anétaréve duhet té jeté tek. Personat pérgjegjés pér hartimin e dokumenteve té procedurés
konkurruese nuk mund té emérohen anétaré té komisionit té vlerésimit té ofertave. Kryetari i komisionit
duhet té pérzgjidhet mes zyrtaréve té larté drejtues té autoritetit kontraktues dhe éshté plotésisht
pérgjegjés pér organizimin e punés menjéheré pas krijimit té komisionit. Komisioni duhet té zbatojé
detyrat e tij né pavarési té ploté dhe nése kérkohet ndonjé sqarim né lidhje me dokumentet e
procedurés konkurruese, kéto merren nga grupi pér organizimin e procedurave konkurruese. Komisioni
nuk kryen asnjé veprim tjetér, pérveg atyre té pércaktuara shprehimisht né kété rregullore.

2. Nuk mund té marrin pjesé né komisionin e vlerésimit té ofertave:

Personat gé pérbéjné konflikt interesi me ofertuesit sipas kuptimit té ligjit "Pér konfliktin e interesit".
3. Cdo pjesémarrés né komisionin e vlerésimit duhet té deklarojé se nuk ka lidhje gjaku, krushqgie apo
interesi me ofertuesit né proceduré konkurruese.

4. Anétarét e komisionit dhe ¢do person gé ka marré pjesé né procedurén e hartimit té dokumenteve
kané detyrimin té ruajné konfidencialitetin e pérmbajtjes sé ofertés.

5. Njésia e hartimit té dokumenteve pérbéhet nga té paktén 4 anétaré, me té paktén 1 jurist né
pérbérjen e saj. 2 anétaré té njésisé sé hartimit té dokumenteve jané nga njésia e trajtimit té
koncesioneve (NJTK).

6. Njésia e hartimit té dokumenteve éshté pérgjegjése pér hartimin e dokumenteve té garés, kérkesave



pér kualifikim dhe kritereve té vlerésimit. Hartimi i dokumentacionit teknik dhe financiar gé ka té béjé
me projektin e koncesionit, béhet nga struktura té specializuara té autoritetit kontraktues ose té
kontraktuara nga ky i fundit, apo njésia e trajtimit té koncesioneve.

7. Njésia e hartimit té dokumenteve éshté pérgjegjése pér hartimin e regjistrit té koncesionit pér
projektin konkret, pér hartimin dhe dérgimin e njoftimeve brenda afateve té parashikuara nga
legjislacioni i koncesioneve, pér mbledhjen dhe administrimin e dokumenteve té nevojshme qé kané té
béjné me procedurén konkurruese, si dhe pér detyra qé i ngarkohen nga komisioni i vlerésimit té
ofertave.

8. Procesi i hartimit té dokumenteve té garés pasqyrohet né regjistrin e koncesioneve. Dokumentet e
hartuara nénshkruhen nga té gjithé anétarét e njésisé sé hartimit té dokumenteve.

KREU IX
HAPJA DHE VLERESIMI | OFERTAVE

Hapja e dokumenteve éshté publike.

a) Komisioni hap dhe lexon ofertat né prani té ofertuesve sipas pércaktimeve né kété rregullore.
Anétarét e grupit gé kané marré pjesé né hartimin e dokumenteve té procedurés konkurruese jané té
pranishém gjaté fazés sé hapjes dhe vlerésimit, por nuk kané té drejté té votojné ose té ndikojné né
procesin e shqyrtimit. Ata mund té japim mendime vetém kur kérkohet, si dhe kryejné vetém funksione
té karakterit ndihmés, si¢ jané mbajtja e procesverbalit, sistemimi dhe ruajtja e dokumenteve et;j.

b) Komisioni i vlerésimit lexon emrin dhe adresén e ofertuesit dhe hap zarfin pérkatés. Mé tej, komisioni
i vlerésimit hap zarfin e dokumenteve té kualifikimit dhe lexon listén e dokumenteve té paragitura nga
ofertuesi. Mé pas, hapen ofertat teknike dhe ofertat financiare. Komisioni u komunikon pérfagésuesve
ditén, vendin dhe orén pér klasifikimin pérfundimtar té ofertuesve dhe mé pas vazhdon punén pér
shqgyrtimin e ofertave. Né fillim shqyrtohet dokumentacioni ligjor dhe kualifikues.

c) Mé pas komisioni vazhdon vlerésimin e ofertave financiare té kandidatéve té kualifikuar dhe bén
klasifikimin teknik, bazuar né pikét gé u jané dhéné ofertuesve, né pérputhje me kriteret e pércaktuara
nga autoriteti kontraktues. Mé pas kalohet né shqyrtimin e ofertés financiare. Nése éshté e nevojshme,
komisioni i vlerésimit mund té kérkojé sqarime nga ofertuesit, té cilat duhet té jené vetém me shkrim
ose té reflektuara né procesverbalin e konkurrimit. Bazuar né ofertat e pranuara, komisioni i vlerésimit
harton renditjen pérfundimtare, e cila duhet té komunikohet né kohén e pércaktuar né dokumentet e
tenderit.

d) Nése mé shumé se njé oferté financiare ka té njéjtén vleré ose kané piké té njéjta, atéheré fituesi do
té pércaktohet me ané té shortit né prani té ofertuesve.

e) Bazuar né ofertat e pranuara, komisioni i vlerésimit harton klasifikimin pérfundimtar, i cili i
komunikohet ofertuesve né kohén e pércaktuar.

f) Autoriteti kontraktues verifikon vetém informacionin e dorézuar nga ofertuesi i renditur i pari dhe i
dyti né klasifikim. Kryetari i komisionit té vlerésimit, brenda 15 ditéve nga komunikimi me ofertuesit,
pérgatit njé raport pérmbledhés dhe i propozon fituesin titullarit té autoritetit kontraktues. Ky raport
pérmban:

1) objektin e koncesionit;

2) pérmbledhje té procedurés sé ndjekur;



3) numrin e ofertave té paragitura dhe njé pérmbledhje pér ¢do oferté;

4) kriteret e vlerésimit té ofertave dhe vlerésimin né bazé té kétyre kritereve pér secilén oferté;

5) kriteret e pércaktimit té ofertés financiare;

6) renditja e ofertuesve sipas vlerésimit té béré nga ana e komisionit;

7) ankesat nése ka pasur.

g. Pas shqyrtimit té ankesave té dorézuara, nése ka té tilla, titullari i autoritetit kontraktues njofton
ankimuesin pér vendimin e marreé.

KREU X
PAVLEFSHMERIA DHE MOSSUKSESI | PROCEDURES KONKURRUESE

1. Njé oferté deklarohet e pavlefshme nése:

a) ofertuesi nuk ka dhéné garancité e nevojshme;

b) ofertuesi ka shkelur detyrimin e konfidencialitetit ose ka dhéné té dhéna té rreme né ofertén e tij;
c) ofertuesi nuk ka plotésuar njé nga kérkesat kryesore té ftesés pér proceduré konkurruese.

2. Procedura konkurruese quhet e pasuksesshme kur:

a) asnjé nga ofertat e paragitura nuk pérmbush kérkesat e ftesés pér proceduré konkurruese;

b) autoriteti kontraktues, pér mungesé té leverdisé ekonomike té ofertave ose té veté projektit, shpall
mbylljen e procedurés konkurruese;

c) kur organi pérgjegjés pér miratimin e kontratés nuk e miraton até.

KREU XI
SHPALLJA E FITUESIT DHE NEGOCIMI | KONTRATES

1. Komisioni i vlerésimit té ofertave i paraqet autoritetit kontraktues raportin pérfundimtar té vlerésimit
té ofertave. Né bazé té kétij raporti, autoriteti kontraktues rendit té gjitha propozimet e pranueshme
dhe njofton té gjithé ofertuesit pér kété, sipas njé formulari tip.

2. Autoriteti kontraktues urdhéron krijimin e grupit té negocimit. Né grupin e negocimit marrin pjesé
pérfagésues té njésisé sé trajtimit té koncesioneve dhe komisionit té vlerésimit té ofertave.

3. Autoriteti kontraktues, nése nuk merr njoftim nga APP-ja pér paragitjen e ndonjé ankimimi, fton pér
negocime pérfundimtare ofertuesin gé ka marré vlerésimin meé té miré.

4. Né rast se brenda afatit té pércaktuar ndonjé ofertues paraget ankimim, ky ofertues duhet té njoftojé
pér kété ankimin, pérvec¢ APP-s€, edhe autoritetin kontraktues.

5. Né rastet kur ka ankimim, autoriteti kontraktues vepron né pérputhje me vendimet e APP-sé.

6. Autoriteti kontraktues ka té drejté té negociojé edhe ¢éshtje té tjera pérveg atyre té parashikuara né
nenin 27 té ligjit.

7. Né rastet e pérdorimit té procedurave jokonkurruese, sipas nenit 22 té ligjit nr.9663, daté 18.12.2006,
autoriteti kontraktues i kérkon Késhillit té Ministrave miratimin pér fillimin e negocimeve té kontratés
koncesionare me subjektin e pércaktuar. Kérkesa duhet té keté té argumentuar edhe arsyet dhe
ményrén e pérzgjedhjes sé kétij subjekti.

8. Pas pérfundimit té negocimeve pér rastet pa proceduré konkurruese, autoriteti kontraktues paraget
né Késhillin e Ministrave propozimin pér miratimin e kontratés. Né rastet e pikés 1/b té nenit 22 té ligjit



nr.9663, daté 18.12.2006 "Pér koncesionet", autoriteti kontraktues paraqget argumentet dhe propozimet
pér prishjen e kontratés sé koncesionit. Autoriteti kontraktues, brenda 5 ditéve pas nénshkrimit té
kontratés, i dérgon njésisé sé trajtimit té koncesioneve njé kopje té kontratés pér té shprehur opinionin
e saj konform nenit 21/4 té ligjit nr.9663, daté 18.12.2006 "Pé&r koncesionet".

9. Pér hidrocentralet deri né 10 MW, pas miratimit té kontratés sé koncesionit nga autoriteti
kontraktues, koncesionari, brenda 10 ditéve, i kérkon késhillit té basenit té ujit té zonés ku do ndértohet
hidrocentrali lejen pér pérdorimin e ujit, duke i paraqitur atij njé kérkesé dhe kopjen e noterizuar té
kontratés sé koncesionit.

10. Késhilli i basenit té ujit pajis koncesionarin me lejen e pérdorimit té ujit jo mé voné se 30 dité pas
paragitjes sé kérkesés nga koncesionari.

KREU XlI
ANKIMIMI

1. Cdo ofertues ka té drejté té ankimojé né APP vendimet e marra nga autoriteti kontraktues dhe
komisioni i vlerésimit té ofertave brenda 5 ditéve nga data e marrjes sé njoftimit.

2. Procedurat e ankimimit jané ato té parashikuara né nenin 25 dhe 26 té ligjit nr.9663, daté 18.12.2006
"Pér koncesionet".



